
gentes. Nam omnes conditiones quae requiruntur ut actn
vim habeant hae leges quibus natura corporea regitur, sunt
contingentes. Contingens est enim quod primitivae atomi eg
certo modo ab initio dispositae fuerint, fueritque iis impres-
sus certus motus cum certa directione eiusdem, unde de-
terminatae affinitates et syntheses naturarum ortae sunt,
Contingens est quod sit motus intestinus molecularam vel
tralatitius corporum, et quod sit secundum hane vel illam
directionem, cum hac vel illa velocitate; ideoque contingens
est quod phaenomena caloris luecis electricitatis magnetismi
in hac vel illa materia edantur. Contingens est applicatio
unius corporis ad aliud; habitudo astrorum ad invicem, ut
haec cum illis socientur, illa ab his attrahantur; contingens
est impulsus quo ista corpora proiecta sunt in spatium;
guocirea contingens est ordo cosmicus. Itaque quocumque
te vertas leges quidem perspicis constantes et materiae con-
venientes, sed simul contingentes; materia enim quemad-
modum has subire potest, ita pariter alias dispositiones ac
combinationes, alios impulsus ac motus potuisset et posset
recipere. '

Corollarium. 1™ Ergo non a priori, sed experientiae ope
leges physicae detegendae sunt.

2% Brgo possibilia sunt miracula, de quibus tamen in
Theologia tractabimus:

TaESIS XXX V>

Distincta quaestione ontologica & logica I affirmamus quiden
operationes naturae rationibus finalibus regi: IT negamus tamern
idoneam esse methodum ' ad singularwmn naturarwm distinctam no=
titiam assequendam arguere ex fine.

Dronarario. Quaestio de causis finalibus quibus mundus
regatur, duplex distinguenda est, altera ontologica, altera
logica. Ontologica est an sint reapse causae finales: logica est
quoad methodum inquisitionis, an scilicet naturae rerum ex
earum finibus cognosci possint. Perperam quaestiones istae
confunduntur a nonnullis ut oceasionem habeant conflandi
invidiam quibusdam recentioris philosophiae auctoribus.

DEMONSTRATIO 1. PARTIS. Prima quaestio, positis iis quae
de causa finali et de ordine statuimus in Ontologia (Th.
XXVII, et Th. XXXIT), et posita creatione mundi ab in-
telligente. facta, facillime expeditur. Cum finis dicitur, non
intelligitur solum terminus activitatis aut causae, sed ille
terminus qui intentus est, et propter quem causa exsistit
b agit. Finis rerum quae sunt in mundo distingni debet
tum proprius et proximus, tum communis et remotus atque
ultimus. Proprius est et proximus qui singularum rerum
naturis etiam seorsim spectatis respondet; communis et re-
motus ille est ad quem plures naturae simul unitae ordi-
nantur: atque hic potest esse plus minus remotus, atque
ultimus omnium. Rursus vires, quemadmodum et naturae
rerum, in duplici sunt differentia. Quaedam enim exsi-
stunt eo ipso quod exsistant quaedam entia quomodocumque
haec exsistant, quibus essentialiter et ideirco immutabiliter
competunt; qualis est vis intellectiva et volitiva spirituum,
et vis resistendi materiae. Quaedam autem vires supposita
quoque exsistentia eorum quibus inesse possunt, requirunt
hypothesim quamdam contingentem certae dispositionis et
combinationis plurium ut actu sint, ita vis hnmana sen-
tiendi postulat specialem unionem corporis et spiritus, vi-
resque chimicae exigunt certam atomorum combinationem,

Tandem effectus et actiones agentium naturalium in
duplicem dirhibentur classem. Nam quidam eo spectant uf
alia ab agente subiecta perficiantur; quidam ut ipsum sub-
iectum agens perficiatur.

Supponendum est autem 1° naturalem omnem vim quae
exsistit, nonnisi determinatorum quorumdam effectuum ca-
pacem esse, est enim natura quaedam et talis natura, est
autem talis eo quod ad certos effectus producendos, vel ad
certas actiones eliciendas est ordinata. Scilicet sicut quaevis
res suam propriam habet essentiam (0. Th, II), ita omnis
natura esb cerfa quaedam vis, et omnis vis est certa quae-
dam potestas quorumdam effectuum vel actionum. Quocirea
qui exsistentiam vis alicuius proub est vis intendit, ipse

determinatos effectus eius, eiusve determinatas actiones in-
tendere dicendus est.

Supponendum est 2° quod intentio ut exsistat aliquis
effectus ab aliqua causa non terminatur in simplici exercitio
activitatis alicuius, sed in perfectione sive subiecti agentis
sive alterius ex illo exercitio, orta; ideoque terminus adae-
quatus eius intentionis est illud totum quod ex agentibus
ac patientibus atque actionibus et passionibus simul sum-
ptis exsistit; idque vel immediate et proxime, vel mediate
et remote, sive ultimo. -

Cum quaestio instituitur utrum causae finales locum
habeant in mundo, quaeritur reapse an effectus qui produ-
cuntur a causis naturalibus procedant ex aliqua intentione
quae eosdem praeordinaverit, et idcireco an ideo hae causae
exsistant ut ii effectus eorumque synthesis et perfectio obti-
neantur; an potius ideo tantum illi effectus exsistant quia
contingit causas istas exsistere, et in certis adiunctis ad
agendum opportunis versari. Haec altera est sententia ve-
terum philosophorum Democriti et Empedoclis, quos Philo-
sophus refellit Physie. II. 8. atque Epicuri, quem Tullius ex-
agitat De Natura Deorum L. II; eaque arridet omnibus qui
vel ipsum Deum, vel Providentiam saltem negant. Evidens
est autem veritas sententiae prioris.

Sane si 1° sermo sit de iis naturis quae ex synthesi plu-
rium prodeunt, quarum synthesis varia et multiplex esse
potuit, eae non potuerunt esse nisi praevertente ordinatione
intelligentis qui easdem determinaverit (0. Th. XXXIII);
ordinatio autem earum non est nisi intentio ut exsistant hae
naturae hae vires: porro intentio haec est intentio ut pote-
stas certorum effectuum certarumque actionum exsistat.
Atqui intentio ut exsistat potestas quaedam per se ordinata
ad certos effectus certasque actiones nequit rationabiliter
haberi nisi ii effectus illaeque actiones intendantur, h. e. nisi
intendatur perfsctio quae ex activitate virium oriri potest:
ergo cum ordinator mundi sit intelligentia sapientissima,
perfectio procedens ab huiusmodi causis naturalibus ideo
est quia intenta fuit.

Si 2° sermo sit de illis viribus quae essentialiter in-
sunt alicui enti eo ipso quod exsistit quomodocumque ex-
sistat; primum oportuit determinari earum contingentem
exsistentiam ab auctore intelligente naturae; deinde oportuit
determinari cerbum illum gradum virtutis secundum quem
exsistunt; nam et hic contingens est. Necesse proinde fuit
ut creator intelligens eas prae aliis causis intenderet, eas-
que hoe gradu perfectionis non alio constantes. Atqui hac
ipsa intentione continetur intentio eorum effectuum qui ab
his causis procedunt; quia illa intentio sine hac careret ra-
tione sufficienti: ergo.

Si 3° considerentur omnes causa naturales simul, earum
omnes effectus sive summa effectuum intenta fuit, et ideo
est quia intenta fuit. Etenim synthesis harum causarum
contingens est, quae pluribus diversis modis componi pote-
rant, el sic diversos effectus edere: oportuit proinde hane
prae aliis synthesibus ab intelligente deferminari ut ea esset;
determinata est autem propter aliquem finem ad quem con-
ducit, conducit vero ad finem quatenus operatur effectusque
producit, ergo eius operationes et effectus intenti sunt cum

“intentione illius finis; ergo summa effectuum universitatis

causarum ideo est quia intenta fuit.

Igitur causae omnes agunt propter finem intentum, ad
quem ipsae ordinatae sunt.

Et re quidem vera constantia effectuum et nexus inti-
mus ae subordinatio stabilis causarum docet causas omnes
subesse ordinationi illi qua in certum finem cognitum et
intentum diriguntur. Neque huic doctrinae obest quod iden-
tidem quaedam praeter ordinem et monstruosa contingant.
Nam 1° ut finis intentus demonstrebur, sufficit quod in plu-
ribus et ordinarie harmonia servetur: 2° quae inordinata vi-
dentur, continentur reapse ordine totius naturae, et ad finem
universi conducunt.

DeumonsTraTIo 1. PARTIS. Si finis adaequatus proprius
alicuius naturae cognitus sit, potest certe ex eo colligi no-
titia eiusdem naturae; quae nempe talis sit ut possit illud
agere aut pati quo finem assequatur. Si solum inadaequate

cognoscitur finis proprius, non nisi imperfecta notitia natu-
rae rei haberi potest. Si autem solus sit cognitus finis al;-
quis remotus auk ultimus, nullam specificam notitiam na-
turae. habere licet, quia ad huinsmodi finem plures diversae
naturae conducere possunt. Porro finis proprius alicuius na-
turae vel ex ipsius rei analysi cognoscitur, qua investigatur
quid possit et quid agat, vel ex manifestatione auctoris eius.
dem rei. Cum ergo haec altera ratio deest, restat ut prius
analysi instifuta vires rei inquiras, et sic intelligas ad quid
sit facta, h. e. finem eius proprium. Quod si a notitia finis
ad notitiam naturae procedere vis, cogeris vel finem aliquem
ex lubitu tuo divinare, et processus tuus erit ab ignoto ad
ignotum: vel finem aliquem communem praestituere, ex quo
nihil specifici derivare licet. Id autem est quod cavere vo-
luerunt magistri scientiarum physicarum. Non ignorabant
quidem causas finales esse, iisque regi operationes naturae,
sed cum ageretur de notitia acquirenda naturarum singula-
rum, profecto viderunt non posse ad eam deveniri a notitia
finis alicuius communis, vel finis proprii, qui vel ignotus
erat, vel imperfectissime cognoscebatur. Sed ex analysi rei,
adhibita experientia, voluerunt colligi notitiam completam
naturae cuiusque, et sic eiusdem finis. Quod nemo non vi-
det optime provisum esse. Satius fuisset ut cultores philo-
sophiae veteris eandem viam ab initio ingressi essent, quam
iam ipse Aristoteles studiosissimus et acerrimus naturae
indagator praemonstraverat, scientiam ut par est naturae ex-
colentes, non eam veluti ex contemptu dimittentes aliis: sie
enim effectum fuisset ut in scientiis quoque naturalibus ma-
gistri essent ac auctoritatem obtinerent illi ipsi qui supe-
riores et divinas scientias colunt, atque naturales scientiae
divinis famularentur; dum e contrario, paucis exceptis, ii
modo principatum obtinent in scientiis naturalibus, qui iis-
dem contra veritates superioris ordinis et religionem facile
abutuntur.

